
Дневни билтени

На 21.12.2022 во 19.30 часот во Битола, полициски службеници од криминалистичката
полиција на СВР Битола го лишиле од слобода Т.П.(33) од Битола. При претрес во
неговиот дом, извршен со судска наредба, биле пронајдени и одземени пиштол со рамка
и пет куршуми, амфетамин, марихуана и други предмети со остатоци од марихуана и
амфетамин. Лицето било задржано во полициска станица и по целосно документирање
на случајот, против него ќе биде поднесена соодветна пријава.

На 22.12.2022 во 00.30 часот во Куманово, полициски службеници од СВР Куманово го
лишиле од слобода Ф.Ј.(38) од Куманово. Тој се сомничи дека на 21.12.2022 во 22.35
часот со закана кон вработениот од спортска обложувалница на ул.„Ѓуро Ѓаковиќ“ одзел
пари од прометот. Лицето било задржано во полициска станица и по целосно
документирање на случајот против него ќе биде поднесена соодветна пријава.

На 22.12.2022 во 00.40 часот на подрачјето на Центар, полициски службеници од
Единицата за интервентна полиција при СВР Скопје го лишиле од слобода Х.Ф.(22) од
Косово затоа што кај него била пронајдена и одземена марихуана. По документирање на
случајот против него ќе биде поднесена соодветна пријава.

На 21.12.2022 во 15.30 часот на регионален пат Тетово – Скопје, пред тетовско Желино,
полициски службеници од Полициското одделение Групчин го лишиле од слобода Е.А.
(22) од Тетово затоа што кај него била пронајдена и одземена марихуана. Лицето е
задржано во полициска станица и по целосно документирање на случајот, против него
ќе следи соодветен поднесок.

На 21.12.2022 во 13.15 часот на подрачјето на Аеродром, полициски службеници од
Единицата за интервентна полиција при СВР Скопје го лишиле од слобода Б.И.(36) од
Скопје затоа што кај него била пронајдена и одземена бела грутчеста материја. По
документирање на случајот против него ќе биде поднесена соодветна пријава.

На 21.12.2022 во 19.20 часот на подрачјето на Карпош, полициски службеници од
Единицата за интервентна полиција при СВР Скопје го лишиле од слобода Н.С.(36) од
Кичево затоа што кај него била пронајдена и одземена марихуана. По документирање на
случајот против него ќе биде поднесена соодветна пријава.

На 21.12.2022 во 15.15 часот, по преземени мерки и активности, а по претходно
добиени сознанија, полициски службеници од ОВР Берово од книжарница на ул.„Маршал
Тито“ во Берово, сопственост на М.Ч.(54) од Берово, одзеле пиротехнички средства. За
настанот бил запознаен Јавен обвинител и по документирање на случајот ќе следи
соодветен поднесок.

Министерството за внатрешни работи во текот на вчерашниот ден (21.12.2022)
продолжи со контролите во областа на сообраќајот. На територија на град Скопје
изречени се вкупно 123 мерки, меѓу кои за возење повеќе од дозволената брзина девет
санкции, девет мерки за возење без возачка дозвола, две санкции за возење под дејство
на алкохол. Изречени се четири мерки за користење мобилен телефон при возење, шест
санкции за нерегистрирани возила, осум мерки за минување на затворен сигнал (црвено
светло), пет санкции за непрописно престројување на возила...

На 21.12.2022 на подрачјето на СВР Штип била спроведена акциска контрола на возачи
кои управуваат возила со брзина поголема од пропишаната. За време на контролата
биле констатирани 25 прекршоци, од кои 24 во населено место и 1 надвор од населено
место. На сите возачи им биле изречени соодветни санкции. Санкционирани биле и 33
други видови на прекршоци, од кои 11 за управување возило без возачка дозвола, 2 за
технички неисправно возило, 3 за нерегистрирано возило, 1 за управување возило под
дејство на алкохол, 4 за некористење сигурносен појас, 2 за претовар, 5 прекршоци
сторени од пешаци и 5 за непрописно паркирање.

На 21.12.2022 во 11.30 часот во СВР Скопје било пријавено дека на крстосницата од ул.
„Прашка“ и ул.„Букурешка“ во Скопје, патничко моторно возило „бмв“ со гостиварски
регистарски ознаки, управувано од З.Ј.(21) од Гостивар, удрило во велосипед управуван
од М.М.(36) од Скопје. Во несреќата со тешки телесни повреди се здобил
велосипедистот констатирани во Комплексот клиники „Мајка Тереза“. Извршен бил увид
од увидна екипа од СВР Скопје.

На 21.12.2022 во 08.27 часот во СВР Тетово било пријавено дека на локалниот пат од
с.Градец кон с.Боговиње, кај с.Пирок, патничко моторно возило „фиат“ со гостиварски
регистарски ознаки, управувано од Е.Б.(19) од с.Градец, излетало од патот. Во
несреќата со тешки телесни повреди се здобила сопатничката од возилото П.А.(20) од
с.Градец, а со телесни повреди се здобила Е.Б., констатирани во Клиничката болница во
Тетово. Извршен бил увид од увидна екипа од СВР Тетово.

На 21.12.2022 во 12.54 часот во СВР Тетово било пријавено дека на автопат Гостивар-
Тетово, во близина на Пирочки натпатник, патничко моторно возило „опел мерива“ со
гостиварски регистарски ознаки, управувано од С.Т.(57) од Гостивар излетало од
коловозот. Во несреќата возачот се здобил со тешки телесни повреди констатирани во
Општата болница во Гостивар. Извршен бил увид од увидна екипа од СВР Тетово.

На 21.12.2022 во 09.15 часот во Полициската станица Драчево, С.Н.(33) од Скопје
пријавила дека на ул.„Сердарот“ била касната од куче скитник.

Денеска (22.12.2022) околу 12.40 часот во Гостивар, полициски службеници од
Надворешната канцеларија за криминалистички работи Гостивар лишиле од слобода
малолетник од с.Требиште, општина Маврово и Ростуше. При претрес во интернатот во
Гостивар каде што престојувал, извршен со судска наредба во присуство на педагог,
биле пронајдени и одземени марихуана и дробилка. Лицето било задржано во полициска
станица и по целосно документирање на случајот, против него ќе биде поднесена
соодветна пријава.

 

На 21.12.2022 околу 17.30 часот кај каналот „Студенчишта“ во Охрид, полициски
службеници од СВР Охрид при незаконит риболов со рибарска мрежа го затекнале Б.О.
(35) од Охрид. Притоа, била пронајдена и одземена мрежа во должина од 20 метри и
120 парчиња уловена риба. За настанот бил запознаен јавен обвинител и надлежниот
инспекторат за водостопанство. По целосно документирање на случајот, против него ќе
биде поднесена соодветна пријава согласно Законот за рибарство и аквакултура.

 

На 21.12.2022 во 21.50 часот, полициски службеници од Полициската станица Кочани го
лишиле од слобода З.Н.(39) од Кочани. Тој се сомничи дека извршил „разбојничка
кражба“ во куќа на ул.„Наум Наумовски Борче“ во Кочани, каде при обид да одземе
предмети од куќата, физички го нападнал сопственикот Н.П.(78). По целосно
документирање на случајот против З.Н. ќе биде поднесена соодветна кривична пријава.

 

На 22.12.2022 во 04.00 часот на улица „211“ во Гостивар, полициски службеници од СВР
Тетово -ОВР Гостивар ги лишиле од слобода лицата С.А.(19), А.Г.(20), Н.Е.(18), тројцата
од Гостивар, затоа што при преглед кај нив, кај С.А. била пронајдена и одземена
марихуана. Лицата се задржани во полициска станица и по документирање на случајот
ќе следи соодветен поднесок.

 

ОВР Кочани до Основното јавно обвинителство Кочани, ќе поднесе кривична пријава
против С.А.(41) од Кочани поради постоење основи на сомнение за сторено кривично
дело „ширење на расистички и ксенофобичен материјал по пат на компјутерски систем“
казниво по член 394 - г од Кривичниот законик. Според пријавеното, во текот на 2022
година, на социјалната мрежа фејсбук таа објавувала содржини со кои повикувала на
омраза. Со лицето бил извршен службен разговор во полициска станица.

 

Денеска (22.12.2022) во 11.00 часот на ул.„Јусуф Гарвала“ во Скопје, по преземени
мерки и активности за откривање на нелегална продажба на пиротехнички средства,
полициски службеници од ЕВР Центар и Бит Пазар при СВР Скопје пронајдоа 2.356
различни видови пиротехнички средства. Пиротехничките средства биле одземени, а по
расчистување на случајот ќе биде поднесена соодветна пријава.

 

Во текот на вчерашниот ден (21.12.2022) Министерството за внатрешни работи спроведе
акциска контрола на територијата на Република Северна Македонија за санкционирање
на возила кои се движат со брзина поголема од дозволената, при што санкционирани се
154 возачи. Од нив пет возила се движеле со брзина над 50 километри на час повеќе од
дозволеното, а две возила се движеле со дури над 70 километри на час повеќе од
дозволената брзина. Притоа 75 возила ја пречекориле брзината во населено место, а 79
надвор од населено место.

 

Денеска (22.12.2022) во периодот од 06.00 до 10.00 часот од страна на секторите за
внатрешни работи и патролни тимови составени од полициски службеници од Одделот
за униформирана полиција, спроведена е акциска контрола при што изречени се три
санкции за вршење јавен превоз без лиценца по член 284 - а од Кривичниот законик, а
пет возила се упатени на вонреден технички преглед.

 

На 21.12.2022 во 11.15 часот во ОВР Крива Паланка, 71-годишна жена од Крива
Паланка пријавила дека била измамена од едно лице за сума од 800 евра. Според
пријавеното, лицето се претставило дека е претставник на компанија за брендирани
производи за домаќинство и се договориле за сумата да и продаде некои производи.
Откако му ги дала парите лицето заминало, а оштетената забележала дека производите
не се од компанијата и дека недостасува еден пакет. Се преземаат мерки за
расчистување на случајот.

 

СВР Охрид поднесе кривична пријава против Б.М.(71) од Охрид поради постоење основи
на сомнение за сторено кривично дело „узурпација на недвижности“. Тој, неовластено,
на плажа на брегот на Охридското езеро во туристичкиот комплекс „Св.Стефан“, зазел
површина од околу 180 метри квадратни што со закон е определена како површина за
општа употреба и противправно, без одобрение издадено од надлежен орган од општина
Охрид, поставил лежалки и чадори за сонце.

 

На 21.12.2022 во Полициска станица Центар било пријавено дека околу 20.50 часот на
ул.„Народен фронт“, по претходно недоразбирање во сообраќајот, бил нарушен јавниот
ред и мир со физичка пресметка помеѓу Д.С.(23) и С.С.(43), двајцата од Скопје. По
документирање на случајот ќе следува соодветен поднесок.

 

На 21.12.2022 во 21.00 часот во Полициската станица Ѓорче Петров, М.С.(36) од
с.Волково, скопско, пријавил дека на ул.„Лука Геров“ нејзиниот син бил физички
нападнат од неколку лица. Се преземаат мерки за расчистување на случајот.

 

Денеска (22.12.2022) во 07.10 часот во водите на река Пена, на патот кон место викано
„Бањиче“ во Тетово, полициски службеници од СВР Тетово го пронашле телото на
малолетникот од Ново Село, општина Желино, за кој претходно неговиот татко Џ.Х.(46)
пријавил дека на 21.12.2022 околу 16.00 часот од дома се оддалечил со патничко
возило „ауди“ со тетовски регистарски ознаки. Претходно, околу 02.20 часот, возилото
било пронајдено во близина на угостителски објект на место викано „Бањиче“. Смрт
констатирал лекар од Итна медицинска помош, а по наредба на Јавен обвинител, телото
било дадено на обдукција.

 

На 21.12.2022 во Полициската станица Центар било пријавено дека во 09.55 часот на
ул.„Иљо Војвода“ бил пронајден починат Н.С.(51) од Скопје. Екипа од Итна медицинска
помош констатирала смрт без траги на насилство, а увид извршила екипа од СВР Скопје.
По наредба на Јавен обвинител телото на починатиот било дадено на обдукција.

 

На 21.12.2022 во Полициското одделение Петровец, И.Р.(50) од Скопје пријавил дека на
ул.„2“ во населба Илинден неговиот малолетен син бил нападнат од куче скитник, при
што паднал и се здобил со повреди.

 

На 21.12.2022 во 14.00 часот во Полициското одделение во селото Велешта, Д.Т.(68) од
струшкото село Октиси пријавил дека на депонија во селото бил каснат од куче скитник.

 

Надворешната канцеларија за криминалистички работи Берово поднесе кривична
пријава против И.Ц.(24) од с.Робово, пехчевско, поради постоење основи на сомнение
за сторено кривично дело „ширење на расистички и ксенофобичен материјал по пат на
компјутерски систем“. На 29.11.2022, во два наврати, на социјална мрежа пријавениот
напишал коментари со кои промовирал и поттикнувал омраза и насилство.

 

ОВР Кичево поднесе кривична пријава против М.А.(34) од с.Зајас, кичевско, поради
постоење основи на сомнение за сторено кривично дело „неовластено производство и
пуштање во промет наркотични дроги, психотропни супстанци и прекурсори“. На
29.10.2022, полициски службеници извршиле претрес во дом на пријавениот, при што
пронашле и одзеле марихуана, дигитална вага со остатоци од марихуана и кокаин, како
и банкнота со остатоци од кокаин.

 

ОВР Кичево поднесе кривична пријава против А.Д.(37) од Скопје поради постоење
основи на сомнение за сторено кривично дело „неовластено производство и пуштање во
промет наркотични дроги, психотропни супстанци и прекурсори“. На 08.04.2022 на
магистралниот пат кај с.Другово, кичевско, полициски службеници извршиле преглед на
патничко возило, во кое сопатник бил пријавениот, при што кај него била пронајдена и
одземена марихуана.

 

ОВР Кичево поднесе кривична пријава против Г.Д.(43) од с.Гарани, кичевско, поради
постоење основи на сомнение за сторено кривично дело „неовластено производство и
пуштање во промет наркотични дроги, психотропни супстанци и прекурсори“. На
03.08.2022 во Кичево, полициски службеници извршиле преглед на патничко возило
управувано од пријавениот и претрес во неговиот дом, при што пронашле и одзеле
кокаин.

 

ОВР Кичево поднесе кривична пријава против А.А.(45) од с.Србјани, кичевско, поради
постоење основи на сомнение за сторено кривично дело „неовластено производство и
пуштање во промет наркотични дроги, психотропни супстанци и прекурсори“. На
07.12.2021 во Кичево, полициски службеници извршиле преглед на патничко возило
управувано од пријавениот, при што пронашле и одзеле кокаин, епрувета со остатоци од
кокаин и други предмети со остатоци на кокаин.

 

ОВР Кичево поднесе кривична пријава против 17-годишник од с.Лисичани, кичевско,
поради постоење основи на сомнение за сторено кривично дело „неовластено
производство и пуштање во промет наркотични дроги, психотропни супстанци и
прекурсори“. На 13.08.2022, во казино, полициски службеници извршиле преглед над
пријавениот, при што пронашле и одзеле кокаин.

 

ОВР Кичево поднесе кривична пријава против Д.Ј.(27) од с.Другово, кичевско, поради
постоење основи на сомнение за сторено кривично дело „неовластено производство и
пуштање во промет наркотични дроги, психотропни супстанци и прекурсори“. На
03.04.2022 на локалниот пат Кичево-Добреноец, полициски службеници извршиле
преглед на патничко возило во кое пријавениот бил сопатник, при што кај него
пронашле и одзеле марихуана.

На 21.12.2022 во 20.10 часот во Полициската станица Центар, М.К.(39) од Скопје
пријавил дека од домот се оддалечила неговата ќерка М.К.(13). Се преземаат мерки за
пронаоѓање на лицето.

 

ОВР Радовиш поднесе кривична пријава против Т.Ј.(35) од Радовиш поради постоење
основи на сомнение за сторено кривично дело „овозможување на употреба наркотични
дроги“. На 25.03.2022, полициски службеници извршиле претрес на дом и други
простории кај пријавениот, при што била пронајдена и одземена марихуана и било
констатирано дека тој овозможил на други лица да користат марихуана.

 

СВР Тетово поднесе кривична пријава против В.Р.(22) од с. Голема Речица, тетовско,
поради постоење основи на сомнение за сторено кривично дело „вршење на јавен
превоз без поседување на лиценца“. На 01.11.2022 на ул. „Браќа Миладинови“ во
Тетово, полициски службеници извршиле контрола на патничко возило „форд“,
управувано од пријавениот, при што било констатирано дека врши јавен превоз на
патници без да поседува лиценца.

 

Извадок на дел од дневни настани 22.12.2022

МИНИСТЕРСТВО

 Министер

 Заменик министер

 Државен секретар

 Биро за јавна безбедност

АНАЛИЗИ И СТАТИСТИКИ

 Сообраќај

 Јавен ред и мир

 Гранични работи

 Криминалитет

ИНСТИТУЦИИ

 Влада

 Претседател

 Собрание

 Јавно обвинителство

 Центар за обука

ОСТАНАТИ ЛИНКОВИ

 Фото галерија

 Видео галерија

 Закажување со лични документи

 CSCA-MK

 Адреси и контакт телефони

 Архива

 FAQ

